
Ariketak

Autobusian goiaz!
Landuko dittugunak:

Zergaittik...?/ Zer dala eta...? ≠ Zeba...?
IKASMAILLA: HH
TALDIA: danak
HELBURUA: “Zergaittik” galdetzaillia eredutzat emon eta norberak hartutako erabakixak modu sinplian arrazoitzia.
MATERIALA: tiza.
AZALPENA:  Jarduera hau kanpuan egittekua da. Danon artian eta irakasliaren laguntzakin autobus baten planua margotuko dabe lurrian, ahalik eta zehaztasun haundixenakin. Gero ikasliak autobusera “ixo” eta bakoitzak jarleku bat aukeratuko dau. Bakoitz bere lekuan jarritta daguanian, irakaslia pasilluan jarriko da eta ikasliei galderak egingo dotse:

Ane, zu zergaittik jarri zara hemen, leiho onduan?

Leihotik kanpokua ikusten dotelako.

Eta zu, Andoni, zergaittik jarri aurre-aurrian?

Bestela mariau egitten naizelako.

Ikasliak jarleku bat  aukeratzeko beste arrazoi bat nahi bada, jarleku bakoitzian marrazkixak eta objetuak laga leizke, ikasliak honekin identifikatzeko. Gero danen artian nora juan erabakiko dabe, eta leku hori zergaittik aukeratu daben galdetuko dotse irakasliak.

Erref.: Joko bilduma, 218, 502-503 orr.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

